

გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორისი კომისიის მე-3 სხდომის ოქმი

28 თებერვალი, 2019
საქართველოს მთავრობის ადმინისტრაცია
სხდომის გახსნა
1. გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორისი კომისიის მე-4 სხდომა კომისიის თავმჯდომარემ, ნატალია ჯალიაშვილმა გახსნა. ნატალია ჯალიაშვილმა მადლობა გადაუხადა სხდომის მონაწილეებს პროცესში მონაწილეობისთვის, გააცნო სხდომის დღის წესრიგი და მიმდინარე წლის განმავლობაში კომისიის აქტიური მუშაობის მნიშვნელობაზე ისაუბრა. 
2. კომისიის თანათავმჯდომარე ქალბატონი ხათუნა თოთლაძე მიესალმა სხდომის მონაწილეებს და კომისიის ახალი წევრების პროცესში ჩართულობას გაუსვა ხაზი. ქალბატონმა თოთლაძემ აღნიშნა, რომ აუცილებლია კომისიის შეხვედრების პერიოდულობის გაზრდა და ამ კუთხით კომისიის გააქტიურების მნიშვნელობას გაუსვა ხაზი.
3. საქართველოში გაეროს ბავშვთა ფონდის (UNICEF) წარმომადგენელმა ბატონმა ღასანმა ხალილმა აღნიშნა, რომ კომისიის აქვს მნიშვნელოვანი როლი საქართველოში ბავშვთა უფლებების რეალიზაციის კუთხით. ბატონმა ხალილმა ხაზი გაუსვა კომისიის როლს ბავშვთა უფლებების კუთხით სახელმწიფო უწყებების კოორდინირების კონტექსტში. მან ასევე, UNICEF-ის სახელით მზადყოფნა გამოთქვა კომისიისთვის ტექნიკური მხარდაჭერის აღმოჩენის მიმართულებით. 
4. [bookmark: _GoBack]ნატალია ჯალიაშვილმა მადლობა გადაუხადა ბატონ ხალილს UNICEF-ის მხრიდან გაწეული დახმარებისთვის  და სიტყვა გადასცა UNICEF-ის წარმომადგენელს ქალბატონ მილენა ჰარიზანოვას.

ძალადობისაგან ბავშვთა დაცვის სისტემის გაძლიერება  
5. ქალბატონმა ჰარიზანოვამ ხაზი გაუსვა საქართველოს გზამკვლევი ქვეყნის სტატუსს, რომელსაც ის ატარებს ბავშვთა მიმართ ძალადობის წინააღმდეგ გლობალურ ინიციატივაში. მან აღნიშნა, რომ საქართველომ პარტნიორობაში გაწევრიანებით აიღო ვალდებულება განევითარებინა ბავშვთა მიმართ ძალადობის წინააღმდეგ მიმართული სტრატეგიული დოკუმენტი, რომლის გარკვეული კომპონენტებიც ასახულია ადამიანის უფლებათა დაცვის 2018-2020 წლების სამთავრობო სამოქმედო გეგმაში. ქალბატონმა ჰარიზანოვამ ისაუბრა სტრატეგის შემუშავების პროცესზე, რომელიც უნდა წარიმართოს ინკლუზიურად და მათ შორის კონსულტაცია უნდა შედგეს ბავშვებთან. ქალბატონმა ჰარიზანოვამ ასევე, ისაუბრა გლობალური ინიციატივის ფარგლებში თბილისში ჩატარებული ტრენინგის შესახებ, რომელიც „INSPIRE“ მეთოდოლოგიის პრინციპებთან იყო დაკავშირებული. მან ხაზი გაუსვა სტრატეგიის განვითარების პროცესში „INSPIRE“ მეთოდოლოგიის გამოყენების მნიშვნელობას და ამ პროცესში UNICEF-ის მხარდაჭერის მზაობას. ასევე, ქალბატონმა ჰარიზანოვამ სხდომის მონაწილეებს გააცნო სექსუალური ექსპლუატაციის მსხვერპლი ბავშვების მხარდაჭერის ე.წ. „ბარნაჰუსის“ მოდელი. მან გამოხატა UNICEF-ის მზაობა ტექნიკური დახმარება გაუწიოს სახელმწიფოს ამ მოდელის განვითარების მიმართულებით. 
6. ნატალია ჯალიაშვილი მიესალმა „ბარნაჰუსის“ მოდელის განვითარების იდეას და შინაგან საქმეთა სამინისტროს მიერ დაგეგმილ რეფორმებზე საუბრის მიზნით სიტყვა გადასცა სამინისტროს წარმომადგენელს ქალბატონ მაკა ფერაძეს.
7. ქალბატონმა ფერაძემ ისაუბრა სამინისტრო ფარგლებში სპეციალიზებული დანაყოფის შექმნის შესახებ, რომლის შემადგენლობაშიც იქნებიან სერთიფიცირებული გამომძიებლები, რომლებმაც გაიარეს შესაბამისი სწავლება არასრულწლოვანთა მართლმსაჯულების კოდექსიდან გამომდინარე. მისი განმარტებით აღნიშნული დანაყოფი ლოკალიზებული იქნება ქალაქ თბილისში და მოცემულ ეტაპზე მიმდინარეობს ინფრასტრუქტურული სამუშაოები, რათა გათვალისწინება მოხდეს ბავშვის საუკეთესო ინტერესების. ამასთან, დანაყოფის ფარგლებში შეიქმნება სპეციალური ჯგუფი, რომელიც მხოლოდ სექსუალურ დანაშაულზე იმუშავებს. მან ასევე დასძინა, რომ დანაყოფში იქნება მოწმისა და დაზარალებულის კოორდინატორი, რომელიც იმუშავებს როგორც სრულწლოვან, ასევე არასრულწლოვან მოწმეებთან. 
8. ნატალია ჯალიაშვილი მიესალმა შინაგან საქმეთა სამინისტროს მიერ დაგეგმილ ღონისძიებებს და  დასვა საკითხი, თუ რა ტიპის ღონისძიებების გატარება იქნებოდა აუცილებელი „ბარნაჰუსის მოდელის“ დანერგვის მიმართულებით.  
9. ქალბატონმა ჰარიზანოვამ ისაუბრა აღნიშნულ საკითხთან დაკავშირებით არსებულ კომუნიკაციაზე ოკუპირებული ტერიტორიებიდან იძულებით გადადადგიბულ პირთა, შრომის, ჯანმრთელობისა და სოციალური დაცვის სამინისტროსთან და სამინისტროს ფარგლებში ჩამოყალიბელულ სამუშაო ჯგუფზე.  
10. ნატალია ჯალიაშვილმა შესთავაზა სხდომის მონაწილეებს კომისიის გამოყენება მოხდეს „ბარნაჰუსის“ მოდელის დანერგვის მიმართულებით პროცესის კოორდინირების მიზნით. ნატალია ჯალიაშვილმა კითხვით მიმართა სხდომის მონაწილეებს, რამდენად მისაღები იყოს ეს შეთავაზება მათთვის.   
11. ორგანიზაცია „ინიციატივა სოციალური ცვლილებებისთვის“ წარმომადგენელმა ქალბატონმა ნინო დანელიამ მიაწოდა სხდომის მონაწილეებს ინფორმაცია „INSPIRE“ მეთოდოლოგიასთან დაკავშირებით დაგეგმილი ტრენინგის შესახებ. მან ხაზი გაუსვა იმ ფაქტს, რომ მეთოდოლოგიის ერთ-ერთი მიმართულება დაკავშირებულია „ბარნაჰუს“ მოდელთან. ქალბატონმა დანელიამ ტრენინგის შემდეგ სამუშაო პლაქტფორმის ჩამოყალიბების შესახებ მიაწოდა ინფორმაცია და შესთავაზა სხდომის მონაწილეებს მომხდარიყო ამ პლატფორმის გამოყენება „ბარნაჰუს“ მოდელის დანერგვის  მიმართულებით. 
12. ნატალია ჯალიაშვილი მიესალმა აღნიშნულ ინიციატივას და თანამშრომლობის მზადყოფნა გამოთქვა.  
13. ანა არგანაშვილმა ხაზი გაუსვა ნდობას, რომელიც არსებობს კომისიასთან თანამშრომლობის კონტექსტში და გააკრიტიკა ბავშვთა კოდექსზე მუშაობის პროცესში არსებული სირთულეები. მან ხაზი გაუსვა განათლების, მეცნიერების, კულტურისა და სპორტის სამინისტროს მხრიდან გამოთქმულ მზაობას „INSPIRE“ სტრატეგიის კუთხით თანამშრომლობასთან დაკავშირებით. ქალბატონმა არგანაშვილმა ხაზი გაუსვა ბავშვთა ძალადობის წინააღმდეგ სტრატეგიის შექმნამდე სიტუაციური ანალიზის მნიშვნელობას. მან ასევე, ისაუბრა შინაგან საქმეთა სამინისტროსთან და მთავარ პროკურატურასთან თანამშრომლობის წარმატებულ პრაქტიკაზე და სოციალურ მუშაკებთან დაკავშირებულ პრობლემებზე. მან მზადყოფნა გამოთქვა აქტიურად ჩაერთოს ბავშვთა მიმართ ძალადობის წინააღმდეგ სტრატეგიის შემუშავების პროცესში და მიესალმა „ბარნაჰუსის“ მოდელის განვითარების იდეას. 
14. ნატალია ჯალიაშვილმა ისაუბრა ბავშვთა ძალადობის დაცვის წინააღმდეგ გლობალურ ალიანსში გაწევრიანების შემდეგ საქართველოს მიერ შევსებულ თვითშეფასების კითხვარზე, რომელსაც განსაკუთრებული მნიშვნელობა ქონდა არსებული სიტუაციის შეფასების კონტექსტში. მისი შეფასებით პარტნიორობის ფარგლებში შემდეგი ნაბიჯი დაკავშირებული უნდა იყოს ე.წ. Road Map-ის განვითარებასთან, რომლის კონტექსტში უნდა იქნეს მოაზრებული „ბარნაჰუსის“ მოდელი. 
15. სახალხო დამცველის წარმომადგენელმა ქალბატონმა მაია გედევანიშვილმა ხაზი გაუსვა „ბარნაჰუსის“ მოდელის მნიშვნელობას და სახალხო დამცველის მხრიდან ამ მოდელის შექმნის ადვოკატირების მიმართულებით გაწეულ მრავალწლიან ძალისხმევას. ქალბატონმა გედევანიშვილმა გაახმოვანა სახალხო დამცველის პოზიცია, რომლის თანახმადაც ის სრულად უჭერს მხარს აღნიშნული მოდელის დანერგვას. 
16. საქართველოს პარლამენტის წევრმა ქალბატონმა ეკა ბესელიამ მადლობა გადაუხადა ნატალია ჯალიაშვილს სახელმწიფო უწყებების კოორდინირების მიმართულებით გაწეული ძალისხმევის გამო. ამ კუთხით მან გამოყო ადრეული და სკოლამდელი აღზრდისა და განათლების შესახებ საქართველოს კანონის იმპლემენტაციის პროცესი. ქალბატონმა ბესელიამ ბოდიში მოუხადა ანა არგანაშვილს ბავშვთა კოდექსის განხილვის დროს მისდამი გამოხატული შეურაცყოფის გამო. ქალბატონმა ბესელიამ ასევე, ხაზი გაუსვა კომისიის ფორმატში „ბარნაჰუსის“ მოდელის განვითარების პროცესის წარმართვის აუცილებლობას. 
17. ბატონმა ღასან ხალილმა ისაუბრა უწყებებთან ინდივიდუალური შეხვედრების აუცილებლობაზე, რომელიც გამოკვეთავდა არსებულ გამოწვევებს, რომლებიც აქვთ სახელმწიფო უწყებებს „ბარნაჰუსის“ მოდელის დანერგვის მიმართულებით.
18. ქალბატონი მაკა ფერაძე დაეთანხმა ბატონ ხალილს და „ბარნაჰუსის“ მოდელის განვითარების კუთხით არსებული გამოწვევების იდენტიფიცირების მნიშვნელობას გაუსვა ხაზი. 
19. ნატალია ჯალიაშვილი ასევე, დაეთანხმა საჭიროებების კვლევის მიზნით უწყებებთან ინდივიდუალური შეხვედრების იდეას და ამ კუთხით UNICEF-ს ტექნიკური მხარდაჭერის თხოვნით მიმართა. ნატალია ჯალიაშვილმა UNICEF-თან კონსულტირების შემდეგ შეხვედრების განრიგის გაზიარება შესთავაზა სხდომის მონაწილეებს შემდეგი კვირის განმავლობაში. 
20. ევროპის საბჭოს წარმომადგენელმა ქალბატონმა ნინო მაჩხანელმა “ბარნაჰუსის“ მოდელის შესახებ ევროპის საბჭოს საინფორმაციო ბუკლეტის გაზიარება შესთავაზა სხდომის მონაწილეებს, რომელიც თავდაპირველად უკრაინისთვის შეიქმნა მაგრამ ასევე, მოიცავს ევროპულ სტანდარტებს. 
21.  ნატალია ჯალიაშვილმა მადლობა გადაუხადა ნინო მაჩხანელს და სხდომის მონაწილეებს აღნიშნული ბუკლეტის გაზიარების პირობა მისცა. 
22. ორგანიზაცია „პარტნიორობა ადამიანის უფლებებისთვის“ წარმომადგენელმა  ქალბატონმა ანა აბაშიძემ ხაზი გაუსვა „ბარნაჰუსის“ მოდელის მნიშვნელობას და აღნიშნულ პროცესში მონაწილეობის მზადყოფნა გამოთქვა. მან ასევე, ისაუბრა „INSPRIRE“ მეთოდოლოგიაზე, რომლის რეაგირების კომპონენტი არის „ბარნაჰუსის მოდელი“. ამასთან, მან ისაუბრა პრევენციის მნიშვნელობაზე, რომელიც აუცილებელია განხილულ იქნეს სამუშაო ფორმატში. მისი მოსაზრებით პრევენციის გარეშე აღნიშნული სერვისი ვერ შეცვლის ქვეყნაში არსებულ რეალობას. 
23. ნატალია ჯალიაშვილმა ხაზი გაუსვა „INSPIRE“ მეთოდოლოგიის მნიშვნელობას და მოუწოდა სახელმწიფო უწყებების წარმომადგენელებს მონაწილოება მიეღოთ ორგანიზაცია „ინიციატივა სოციალური ცვლილებებისთვის“  მიერ დაგეგმილ ღონისძიებაში.
24. ქალბატონმა ნინო დანელიამ დაადასტურა, რომ ყველ რელევანტური უწყება იყო მოწვეული ტრენინგზე. 
25. ნატალია ჯალიაშვილმა შეაჯამა აღნიშნულ საკითხზე მსჯელობა და აღნიშნა, რომ შემუშავდება კალენდარი უწყებების და UNICEF-ის წარმომადგენელთა ორმხრივი შეხვედრების, რომელიც გაზიარებულ იქნება სხდომის მონაწილეებთან. ამასთან, ევროპის საბჭოს საინფორმაციო ბუკლეტის და „INSPIRE“ მეთოდოლოგიის შესახებ მასალების გაზიარების პირობა მისცა სხდომის მონაწილეებს. ამასთან, ნატალია ჯალიაშვილმა ხაზი გაუსვა ბავშვთა მიმართ ძალადობის წინააღმდეგ სტრატეგიის განვითარების მნიშვნელობას გლობალური ალიანსის კონტექსტში და ამ კუთხით UNICEF-ი მხარდაჭერის მნიშვნელობას გაუსვა ხაზი. 
26. ქალბატონმა მილენა ჰარიზანოვამ გამოხატა UNICEF-ის მზადყოფნა მხარი დაუჭიროს საქართველოს მთავრობას აღნიშნული სტრატეგიის განვითარების კუთხით.  

„ადრეული და სკოლამდელი აღზრდისა და განათლების შესახებ“ საქართველოს კანონიდან გამომდინარე კანონქვემდებარე აქტების დამტკიცების კუთხით არსებული 
მდგომარეობა და მიმდინარე გამოწვევები

27. ნატალია ჯალიაშვილმა სიტყვა გადასცა ადამიანის უფლებათა სამდივნოს წარმომადგენელს თორნიკე დვალს. თორნიკე დვალმა ისაუბრა „ადრეული და სკოლამდელი აღზრდისა და განათლების შესახებ“ საქართველოს კანონიდან გამომდინარე საქართველოს მთავრობის ვალდებულებებზე დაამტკიცოს  “ადრეული აღზრდისა და განათლების მომსახურების ან/და სკოლამდელი აღზრდისა და განათლების მომსახურების მიმწოდებელი ან/და მხოლოდ სასკოლო მზაობის პროგრამის განმახორციელებელი იურიდიული პირის ავტორიზაციის წესი“ (ავტორიზაციის წესი) და „მუნიციპალიტეტის მერიის შესაბამისი სტრუქტურული ერთეულის ან/და მუნიციპალიტეტის მიერ დაფუძნებული არასამეწარმეო (არაკომერციული) იურიდიული პირის მიერ ადრეული აღზრდისა და განათლების მომსახურების მიმწოდებელი ან/და სკოლამდელი აღზრდისა და განათლების მომსახურების მიმწოდებელი ან/და მხოლოდ სასკოლო მზაობის პროგრამის განმახორციელებელი საჯარო დაწესებულების საქმიანობის კონტროლის განხორციელების სტანდარტები“ (კონტროლის სტანდარტი). აღნიშნული დოკუმენტების შემუშავების პროცესში თორნიკე დვალმა ხაზი გაუსვა UNICEF-ის მხრიდან გაწეულ ტექნიკურ დახმარებას. ამასთან, მისი განმარტებით ავტორიზაციის წესის დამტკიცება ტექნიკურად შესაძლებელია მოხდეს მხოლოდ „დაწესებულების შენობა-ნაგებობის, ინფრასტრუქტურისა და მატერიალურ-ტექნიკური ბაზის და შენობა-ნაგებობის მოწყობის შესახებ“ ტექნიკური რეგლამენტის” (ინფრასტრუქტურის ტექნიკური რეგლამენტი) დამტკიცების შემდეგ. თორნიკე დვალმა აღნიშნულ რეგლამენტთან დაკავშირებული მოხსენების გაკეთების მიზნით სიტყვა გადასცა ეკონომიკისა და მდგრადი განვითარების სამინისტროს წარმომადგენელს ბატონ დავით გიგინეიშვილს. 
28. ბატონმა გიგინეიშვილმა აღნიშნა, რომ რეგლამენტზე მუშაობა არის დასრულებული და ის მზად არის დასამტკიცებლად. მისი განმარტებით, მთავარი პრობლემა მდგომარეობს იმაში, რომ სკოლამდელი დაწესებულებების გარკვეულ ნაწილს არ აქვს შესაძლებლობა, რომ მოახდინოს რეგლამენტთან სრულად შესაბამისობაში მოსვლა. მისი განმარტებით, მხოლოდ თბილისის ფარგლებში ბაღების რეაბილიტაციას თბილისის მერიის დათვლებით 1 მილიარდი ლარი ესაჭიროება. შესაბამისად, მისი აზრით არსებული ვითარებიდან გამომდინარე ოპტიმალური იქნებოდა ავტორიზაციის წესში გაჩენილიყო ჩანაწერი, რომლის მიხედვითაც ავტორიზაციის საბჭოს ექნებოდა უფლებამოსილება განსაზღვროს რომელი პუნქტების შესრულება დაევალება კონკრეტულ სკოლამდელი აღზრდის დაწესებულებას. 
29. ქალბატონმა ეკა ბესელიამ ისაუბრა ინფრასტრუქტურის რეგლამენტის და ავტორიზაციის წესის დამტკიცების მნიშვნელობაზე და კანონით დადგენილი ვადების დარღვევაზე. ქალბატონმა ბესელიამ მოუწოდა ეკონომიკის სამინისტროს წარმომადგენელს უმოკლეს ვადებში მოხდეს აღნიშნული რეგლამენტის წარმოდგენა საქართველოს მთავრობის წინაშე. მისი განცხადებით, ამ წესის არარსებობის პირობებში თუნდა ახალი ბაღების მშენებლობისას არ ხდება აღნიშნული წესების გათვალისწინება. 
30. ბატონმა გიგინეიშვილმა კიდევ ერთხელ გააკეთა აქცენტი აღნიშნული რეგლამენტის აღსრულების კუთხით არსებულ ფინანსურ მხარეზე.
31. ორგანიზაცია “Save the Children”-ის წარმომადგენელმა ნინო ფრუიძემ გარდამავალი დებულებების მნიშვნელობაზე რეგლამენტის აღსრულების კუთხით. მისი განმარტებით, გარდამავალი დებულებების გარეშე შეუძლებელი იქნებოდა კანონის ეფექტური აღსრულება. 
32. UNICEF-ის წარმომადგენელმა ქალბატონმა მაკო ყუფარაძემ მადლობა გადაუხადა კომისიის თავმჯდომარეს ამ საკითხის განხილვისათვის და ისაუბრა კანონის აღსრულებასთან დაკავშირებულ პრობლემებზე მათ შორის კვების სტანდარტის განხორციელების პროცესზე. ქალბატონმა ყუფარაძემ ხაზი გაუსვა ავტორიზაციის წესის დამტკიცების და კანონის აღსრულების პროცესის მონიტორინგის მნიშვნელობას. 
33. კომისიის თანათავმჯდომარემ ქალბატონმა თოთლაძემ ხაზი გაუსვა ინფრასტუქტურული ტექნიკური რეგლამენტის დამტკიცების მნიშვნელობას და კომისიის მხრიდან აღნიშნული პროცესის ფორსირების პირობა დადო.
34. ქალბატონმა ფრუიძემ აღნიშნა, რომ ტექნიკურ რეგლამენტთან ერთად აუცილებელია აღმზრდელ-პედაგოგის მინიმალური ანაზღაურების წესის განსაზღვრა, რათა მოხდეს პედაგოგების ანაზღაურების სტანდარტიზება. 
35. ქალბატონმა მაკო ყუფარაძემ აღნიშნა, რომ ბავშვების ხარჯზე არ უნდა ხდებოდეს რესურსების დაზოგვა. მან ასევე, ხაზი გაუსვა მსგავსი საკითხების მუდმივ რეჟიმში განხილვის აუცილებლობას. 
36. ნატალია ჯალიაშვილმა თხოვნით მიმართა ეკონომიკისა და მდგრადი განვითარების სამინისტროს წარმომადგენელს შემდეგი კვირის განმავლობაში მომხდარიყო მთავრობის წინაშე რეგლამენტის დასამტკიცებლად. 
37. ქალბატონი ბესელია დაეთანხმა ნატალია ჯალიაშვილის თხოვნას და ხაზი გაუსვა უმოკლეს ვადებში რეგლამენტის დამტკიცებას მნიშვნელობას. 
38. ბატონმა გიგინეიშვილმა დაადასტურა, რომ შემდეგ კვირის განმავლობაში მოხდებოდა აღნიშნული რეგლამენტის მთავრობაზე წარმოდგენა. 
39. ნატალია ჯალიაშვილმა შეაჯამა სხდომის აღნიშნული ნაწილი და სიტყვა გადასცა UNICEF-ის წარმომადგენელს ქალბატონ თეონა კუჭავას. 

კომისიის შესაძლებლობის გაზრდის მიმართულებით გაეროს ბავშვთა ფონდის ტექნიკური მხარდაჭერა

40. ქალბატონმა კუჭავამ სხდომის მონაწილეებს წარუდგინა ადგილობრივი კონსულტანტი ეკატერინე ვაჩნაძე, რომელიც ტექნიკურ დახმარებას უწევს კომისიას მისი ტექნიკური შესაძლებლობების გაძლიერების მიმართულებით. ამასთან, მან ხაზი გაუსვა აღნიშნულ პროცესში ჩართული საერთაშორისო ექსპერტის დევიდ ჯონსონის მიერ შემუშავებულ რეკომენდაციებს, რომელიც კომისიის გაძლიერებას ისახავს მიზნად. ქალბატონი კუჭავას განმარტებით რეკომენდაციების საფუძველზე დაგეგმილია შესაბამისი ცვლილებების შეტანა კომისიის დებულებაში. ამასთან, მისი აზრით მნიშვნელოვანი იქნებოდა დისკუსიის დაწყება ადამიანის უფლებათა დაცვის 2018-2020 წლების სამთავრობო სამოქმედო გეგმის  ბავშვთა უფლებათა თავის მოდიფიცირების მიმართულებით. 
41. ნატალია ჯალიაშვილმა მადლობა გადაუხადა UNICEF-ს გაწეული დახმარებისთვის და სიტყვა გადასცა ევროპის საბჭოს წარმომადგენელს ქალბატონ ნინო მაჩხანელს. 
42. ქალბატონმა მაჩხანელმა სხდომის მონაწილეებს მიაწოდა ინფორმაცია 21-22 მარტს დაგეგმილი ღონისძიებების შესახებ, რომელიც ევროპის საბჭოს სექსუალური ექსპლუატაციისა და სექსუალური ძალადობის წინააღმდეგ ბავშვთა დაცვის შესახებ (ლანსაროტის კონვენცია) ცნობიერების ამაღლებას ისახავს მიზნად. 
43. ნატალია ჯალიაშვილმა მოუწოდა სხდომის მონაწილეებს მონაწილეობა მიეღოთ აღნიშნულ ღონისძიებაში და სხდომა დახურულად გამოაცხადა. 




      ოქმს ხელს აწერენ:                                                  ხელმოწერა                                     თარიღი
1. ნატალია ჯალიაშვილი                                 _____________                                  
2. ხათუნა თოთლაძე                                         _____________                               

